
CAPUT V. De silentio, in quibus officinis sit tenendum.

(UD.) Opus quoque habet ut signa diligenter addiscat, quibus tacens quodammodo loquatur, quia priusquam adunatus fuerit ad conventum licet ei  [0940C] rarissime loqui. Et tales officinae sunt in claustro, in quibus est traditum a Patribus nostris. et praefixum, ut perpetuum silentium teneatur, id est ecclesia, dormitorium, refectorium, coquina regularis. In his singulis tam in die, quam in nocte, si vel unum verbum quoquam audiente loquitur, sponte veniam petit. Sed si hanc negligentiam aliquotiens incurrerit, interdum judicium non evadit. * Alias vero, si quid loquitur, nisi inclamatus veniam non facit; sed tunc raro judicium evadit. (UD.) Et si vel unam antiphonam vel responsorium, vel aliud quid tale absque libro nominaverit, et in libro simul cum emissione verbi non viderit, de hoc non aliud quam plane silentium censetur infregisse. * In auditorio non licet ei loqui sedendo, nisi cum domno abbate,  [0940D] vel priore, aut claustrali priore pleniter ordinem tenente. Sed et nunquam in duodecim lectionibus, neque in aestate privatis diebus antequam litania finiatur, neque in hyeme ante tertiam ibi vel alibi in claustro quidquam loquitur. Hoc et in cella novitiorum observatur, excepto quod domnus abbas, vel Prior, vel Magister novitiorum, solito tempore potest ibi alicujus novitii confessionem audire.

CAPUT VI. De signis loquendi.

De ipsis autem signis, ut aliqua ponam, v. g. [(33) [0940D] Vide cap. 17. part. I. Ord. Cluniac.] ,  [0941A] et primum quae ad victum pertinent. (UD., var.) Pro signo signorum; digitis utriusque manus conjunctis manum manui circumfer. Pro signo panis, fac unum circulum cum utroque pollice et his duobus digitis, qui eos sequuntur; pro eo, quod et panis debet esse rotundus. Pro signo panis, qui coquitur in aqua et melior solet esse quam quotidianus; generali signo praemisso, hoc adde, ut interiora manus super alterius manus exteriora ponas, et ita superiorem manum quasi ungendo et imbuendo circumferas. Pro signo panis bis cocti; generali signo praemisso, contra erectum indicem paululum suffla, deinde sequentem digitum leva, separatos ab invicem utrosque tenens. Pro signo tortulae [(34) [0941D] Tortula, diminutivum a torta, placentae species. Vide Gloss. med. et infimae latin. in voce Torta.] , quae praeter solitam libram datur in principalibus festis; duos  [0941B] digitos, qui pollicem sequuntur paululum disjunctos pone super duos digitos, alteros eorum consimiles de altera manu similiter disjunctos. Pro signo oblatae majoris [(35) [0941D] oblatae majoris nomen pani tenuissimo ex farina et aqua confecto, ad ignem ferreis praelis tosto, quo sacerdos ad sacrificium utitur, ad distinctionem minorum oblatarum, quas sacerdos aliis distribuit, datum est.] ; generali signo praemisso, * pollicem et sibi proximum oculo circumpone. Pro signo panis azimi, generali signo praemisso, manum dextram per obliquum in sinistram positam comprime, sinistramque e converso. Pro signo panis siliginei; iterum generali signo praemisso hoc adde, ut crucem per medium palmae facias; pro eo, quod id genus panis dividi solet per quadrum.

